
 داید نێوەتەو ن یكورد نێانێڕگەە راەبەشاهماران دنا فساناەئ

 (یراوردكارەب كاەنیكولەە 

 

 

 

 یجەح عمانەن انڤ. هـ. د. ژپ
 هەرێما کوردستانێ/ عیراق -دهوك ایزانكو -اتیبن رداەروەپ ژایكول -یكورد  ێپشكا زمان

 پوختە
شاهماران ئەفسانەكا رەسەنا كـوردییە. د ئەدەبـێ مللەتـێن دەوروبەری وانـدا ژی هەیە. 

هەنە و وەكـــی خوداوەنـــدەكا پـــری زانیـــاری و نهێنـــی و   وێ ڤەگێـــرانێن جیـــاواز بـــو ســـەرهاتیا
شیانێن دانا نەمریێ بـو كەسـان دهێـتە ناسـین. ئەڤ ئەفسـانە شـیایە هنـدەك ئەفسـانە و بیـر و 
بــــاوەرێن دیــــێن ئەفســــانەیی پشــــتی مرنــــا خــــو دروســــتبكەت. بــــو نمــــونە ل گەلەك دەڤەران 

پاراسـتنا مروڤـی ژ   دبیـتە ئەگەرێ  ێو  ، یان هەلگرتنا ستڤانكا ب وێنـێ وێ  هەلاویستنا وێنێ
 سپی بو ئەوان.                                                                                              مەترسیا پێڤەدانا ماران و هوكارەكە بو ئینانا بەختەكێ

ئەوا   ئەفســـانە چالاكییەكـــا هـــزری رەوشـــەنبیرییە مروڤـــی د كەڤنـــدا ئەنجامـــدایە.
ـــتە تێبینیكـــرن كـــو وەكهەڤـــی دنـــاڤبەرا پتریـــا ئەفســـاناندا هەیە، ئەڤەژی دزڤریـــت كـــو  دهێ

پەیدابونا وان ئێكە. ئەفسانە دگەل گەلەك ژانرێن دیێن ئەدەبی و هندەك دیاردێن   سەرچاوێ
هزری و هونەری تێكەل دبیـت و گەلەك جـاران یـا ب زەحـمەتە مـروڤ وان ژێـك جـودا بـكەت، 

              بیر وباوەریێن پوید )خرافە(، فانتازیا، چیروكێن سەیر و سەمەرو..                                                                وەكی داستان ، 

ڤەكـــولینە  ل ژێـــر نـــاڤ و نیشـــانێن )ئەفســـانا شـــاهماران دنـــاڤبەرا ڤەگێـــڕانێن   ئەڤ
د ئەدەبـــێ   ئەفســـانێ  ەگێـــرانێن ئەڤـــێكـــوردی و نەتەوێـــن دیـــدا(یە تێـــدا بـــزاڤ هـــاتیە كـــرن ڤ
ڤەكــولین ژ چــار تەوەران  پێــك دهێــت.  كــوردی ودەوروبەردا  بهێــنە دیــاركرن و بەراوردكــرن .

  دووێ  ب ئەدەبــێ بەراوردڤە. تەوەرێ  و پەیوەنــدییا ئەوێ  یــێ تــایبەت ب ئەفســانێ  ئێكــێ   تەوەرێ
ــــا مــــاری د ئەفســــاناندا دكەت. پاشــــان مە بەحســــ ــــاوازێن بەحســــی رەمزییەت ی ڤەگێــــرانێن جی

ـــــدا كـــــرینە و هەڤبەركـــــرینە، پاشـــــان بەراورد كـــــرینە دگەل   شـــــاهمارانێ ـــــێ كوردی د ئەدەب
د   چارێــــدا مە بەحســــی هەڤشــــێوەیێن ئەوێ  ڤەگێــــرانێن ئەدەبــــێ فارســــی و تــــوركی. د تەوەرێ

و ئەفسـانێن   شـاهمارانێ  ئەدەبێ جیهانیدا كرینە و دیار دبیت كو نیزیكـی دنـاڤبەرا سروشـتێ
ئەفسـانێ و پتریـا ئەفسـانێن دی یـێن   خو ب دەینە ئەڤـێ  ئەگەر ئەم بەرێینیدا هەیە. ديسان چ

  بینـــین هـــزرا گەهشـــتنا مرۆڤـــی ب نەمریـــێ بـــابەتەكێ  ســـەر ب رەوشـــەنبیرییێن جیـــاواز  دێ

كو گلگامشـا سـومەرییە   هەڤپشكە دناڤبەرا واندا. بۆ نمونە كەڤنترین ئەفسانە ل جیهانێ
 نەمری هاتیە بەخشین ب كەسەكی.   ئەوێ  وماهیێ ب خارنا بەشەكێو شاهماران ژی ل د

دایكـا خـو هەلگـرتییە. ئەڤە هەمـی ئەو   ب نەمـری گیـانێ  دیسان كمـا شـاهمارانێ
هزرن ئەوێن مرۆڤێ ئەوی وەختی هەمی هزرا خو بۆ تەرخانكری و بزاڤا بەرسڤدانا پرسـا ژیـان 

 ل نك هەبویە.  و ترسا مرنێ

 انە، شاهماران، ئەدەبێ بەراورد،وەكهەڤی، ڤەگێران.: ئەفسپەیڤێن سەرەكی

 پێشەكی
دەڤــــوكی هــــاتینە   ئەفســــانە ئێــــك ژ ئەوان ژانــــرێن ئەدەبیــــیە ئەوێــــن ب شــــێوازەكێ

وەكـــی خـــو نە مـــاینە و گورانكـــاری تێـــدا پەیـــدا بـــوینە.  ئەوان    ڤەگوهاســـتن، ژبەر هنـــدێ
 مروڤان كرینە.  كارتێكرنەكا مەزن لسەر دیتن و بەهایێن  ئاینی و جڤاكی یێن 

  ناڤ و نیشانێن ڤەكولینێ
) ئەفســانا شــاهماران دنــاڤبەرا ڤەگێــڕانێن كــوردی و نەتەوێــن   ئەڤ ڤەكــولینە ل ژێــر نــاڤێ 

ـــرانێن ئەوێ ـــاڤبەرا ڤەگێ ـــدا( یە. بزاڤەكـــا هەڤبەركـــرن و بەراورد كـــرنێیە دن ئەفســـانێدا و   دی
 دیاركرنا رەسەنایەتییا ئەوێیە د ئەدەبێ كوردیدا. 

  ن ڤەكولینێپسیارێ
 ڤەكولین بزاڤا بەرسڤدانا ئەڤان پسیاران دكەت: 

شاهماران د ئەدەبـێ كوردیـدا چەوا هـاتیە ڤەگێـران؟ ئایـا ئەفسـانەكا فارسـییە وەكـی  .1
تورك دبێژن، یان یا توركییە وەكی فارس دبێژن؟ یانژی ئەو  بزاڤەكە ژبۆ دانپێنەنانێ 

 یا كوردی؟  ب رەسەنایەتییا ئەوێ

وەكـی نــیڤەك مــروڤ و نیـڤ مــار یــێ ئێكـانەیە، یــان هەڤشــێوە د   نێشــاهمارا  سروشـتێ .2
  ئەفسانا جیهانیدا هەنە؟

  ڤەكولینێ  سنورێ
 د ئەدەبێ كوردی و نەتەوێن دەوروبەردا.   ئەفسانا شاهماران و ڤەگێرانێن ئەوێ

 میتودا ڤەكولینێ
 ڤەكولین ل دویڤ تیورا مێژووی و بەراوردكرنا ئەفسانان هاتیە ئەنجامدان.

  ڤەكولینێ  ەیكەرێپ
بەحســــی ئەفســــانە و   ئێكــــێ  ئەڤ ڤەكــــولینە ژ چــــار تەوەران پێــــك دهێــــت. تەوەرێ 

بەحسی رەمزیەتا ماری د ئەفسـانێدا   دووێ  ب ئەدەبێ بەراوردڤە دكەت. تەوەرێ  پەیوەندییا ئەوێ

ــــــدا هــــــاتینە   دكەت. د تەوەرێ ــــــێ كوردی ــــــرانێن ئەفســــــانا شــــــاهماران د ئەدەب ســــــێیێدا ڤەگێ
ن. پاشـــان چەوانییـــا بەحســـكرنا ئەوان د ئەدەبـــێ دەوروبەردا هـــاتیە بەراوردكـــرن.  د هەڤبەركـــر

د ئەدەبــێ جیهانیــدا كــرینە. ل دومــاهیێ   چارێــدا مە بەحســی هەڤپشــكێن شــاهمارانێ  تەوەرێ
 چەند ئەنجام و لیستا ژێدەران و پوختە ب زمانێن عەرەبی و ئنگلیزی هاتینە.

 :ەراورد: ئەفسانە و ئەدەبێ ب ئێكێ  تەوەرێ
  ئەفســانە دیاردەكــا سوســیولوجی_ ئەدەبیــیە  چاڵاكییەكــا هزرییــا تەمــامە مرۆڤــێ

ب زەحــمەت بــۆ تێگەهشــتنا   د كەڤنــدا پــێ ڕابــویە ژبــۆ بەرســڤدانا كەتــوارەكێ  دەســتپێكێ
ئەوی ئەندیشـــەیە و ژ جیڤـــانوكەكێ دروســـتبویە(.)عماریە،   ئەدەبیـــیە بنیـــاتێ  ئەوی. )ژانرەكـــێ

ئاڤابویە ژ كەسایەتی، رویدان،   ە چیروكەكە و لسەر بنەمایێ ڤەگێرانێ( ژلایێ روخساریڤ1؟،
دیــاركری نیــنە، چونكــو ژ داهێنانــا  هــزر و   كەســەكێ  و ..هتــد ئاڤــا بــویە . بەرهەمــێ  گــرێ

شـعریدا هـاتیە دارشـتن ) السـواح ،   كـومەكێیە و گەلەك جـاران د قـالبەكێئەندیشە و سوزا 
 نڤێسین و پەیدابونا چاپخانان.  راستنا ئەوان هەتا سەردەمێمان و پا  (ئەوە هوكارێ12،  2001

ل دویڤ لایەنگرێن قوتابخانا سروشتی ئەفسانه دەربرینەکا رەمزی و ئەندیشـەییە ژ     
و هەوای و .. بەلـــێ ب بوچونـــا قوتابخانـــا   دیـــاردێن سروشـــتی و ســـەقای وەکـــی بزاڤتنـــا هەیڤـــێ

لایەنـێ  ڨنینە راستیا ئەوان بزانن بـێ بمـنە دنـادەروونی ب تنێ خەونێن هشیاریێنە و د شیاندا 
 (. 5، 2013بێ هوشیێدا )انیسە، 

زانــایێن ئەســنوگرافی دیــار دكەن كــو ئەفســانە )ســەرهاتییەكا پیــروزە، رویــدانەكا 
ڤەدگێریـــــت، واتە د ســـــەردەمێ ئەندیشـــــێدا. ئەو  چەوانییـــــا    كەڤنـــــا ســـــەردەمێ دەســـــتپێكێ

راســـتیێ پەیوەنـــدی ب گەردونـــی و   دكەت. چ ئەوێ د هەبونێـــدا دیـــار  دروســـتبونا راســـتییەكێ
ـــن، یـــان پرســـێن بمـــویكتر بـــن. بەلـــێ ل هەمـــی دەمانـــدا ئەو  ل پرســـا  دروســـتبونا ویـــڤە هەب

دەڤـوكی   (. ئەڤ دەقە ب شـێوازەكێ183، 2016و چەوانییا وەرارێ دگەرێـت.()حنون،   پەیدابونێ
ـــدا بـــوینە. وەكـــی خـــو نە مـــاینە و گورانكـــ  هـــاتینە ڤەگوهاســـتن، ژبەر هنـــدێ ـــدا پەی اری تێ

كارتێكرنەكـــا مەزن لســەر دیـــتن و بەهــایێن مروڤـــان كــرینە. ب تـــایبەت بەهـــایێن   ئەفســانێ
ئــاینی و جڤــاكی. هەر ئەفســانەكێ چــارچوڤێ خــو یــێ )جڤــاكی، مێژوویــی، ئــاینی، سیاســی و 

هەمییــان ئێــك تشــتە و ) ل دویــڤ ڤەكــولینێن   ( بەلــێ ســەرچاوێ134ئەدەبــی هەیە(.)عمــاریە، ؟،
ەنترپولــوژی و ئســنولوژی ئەفســانە دنــاڤ هەمــی جڤاكانــدا هەنە، چ ژلایــێ تەكنولوژیـــایێ د ئ

  ئەڤ ڤەكــولینە ل ئەوروپــا ل ســەدێ نــوزدێ ل ســەر دەســتێ .پێشــكەڤتیبن، یــان پاشــكەڤتی
فرێـزەر( ی ئەوێـن ڤەكـولینێن خـو ل   -تـایلور  -زانایێن ئەنترپولـوژی وەكـی )مـاكس مـولەر 

 (68، 2017و ب باوەرا ئەوان ئەو مێژوویا پیروزا هوزێیە(.)حنون،  سەر ئەفسانان ئەنجامداین

بینــین   و ئەدەبــێ بەراورد  بگەریــێن دێ  ئەگەر ئەم ل پەیوەنــدییا دنــاڤبەرا ئەفســانێ
گرنگیپێدانا ئەوان بون.   كو ل دەستپێكا  پەیدابونا ئەڤی ئەدەبی ل فەرەنسا ئەفسانە جهێ

(( دیــار دكەت كـو ئەفسـانە تـاكە رێـكە ژبـۆ زانینــا 1948 -1871بـۆ نمـونە )پـول ڤـان تـیگم )
بەراوردكــارێن   ( پاشـان  و پشــتی چەنـدین سـالێن كـاركرنێ11، 2017مێژوویـا بابەتـان.)حنون، 

ئەدەبــی گەهشــتنە ئەوی ئەنجــامی كــو ئەفســانە چ ســنورێن دەمــی، جهــی و زمــانی نزانیــت و 
وێ یـێن پیـروز نزمكـریە. ئەڤجـا ئەوان د ئەدەبیاتاندا ئەو ژ بەهایێن   دوبارە ب كارئینانا ئەوێ

ڤەكـولینێن خــو، وەكـی ئەفسـانێن ئەدەبــی،   و ل ژێـر نـاڤ و نیشـانێن جیــاواز ئەو كـرە بـابەتێ
(. ئەڤجـا )) گەلێـك جـار لە نـاو ئەدەبـدا چاومـان 114، 2017رەخنا ئەفسانەیی و ..هتد. )حنون، 

ەكەوێــت و هەنــدێكیان بە بە نمــوونەگەلێكی ئەفســانەیی و مێژوویــی و ئــاینی و نەتەوەیــی د
شــێوەیەكی فــراوان بەنــاو نەتەوەكــان بڵاوبوونەتەوە..لێكــۆلەری بەراورد بــۆی هەیە لە پرۆســەی 
بەراورددا لێكــــــــۆڵینەوە لەم كەســــــــایەتی و نموونانەبكــــــــات ولای نەتیوەكــــــــان بەراوردیــــــــان 

 (. 185، 2021بكات(()حوسێن، 

 :: هێمایێ ماری د ئەفسانێدا  دووێ  تەوەرێ
بینین كو مار   د مێژوویا رەوشەنبیریا مروڤیدا بكەین دێ  م پێداچونەكێئەگەر ئە

دو ســـەر هــــاتیە ب كارئینـــان. ژلایەكــــی وەكـــو دژمــــن و   هەر ژ كەڤنـــدا وەكـــو هێمــــایەكێ
مەترسیدار هەر دگەل ئێكەم چیروكا مروڤایەتیێـدا، ئەوژی چیروكـا دەرئێخسـتنا   لایەنەكێ

ـــادەمییە ژ بەحەشـــتێ ـــاش و هێمـــایێ ســـاخلەمی و پاراســـتنێ  نـــێدی لایە  . لایەنـــێ ئ د   یە ئەوێ ب
 زۆربەیا رەوشەنبیریێن كەڤندا پێ هاتییە ناسین. 

كـــو )گلگـــامش(ە مـــار وەكـــو نەمـــر و   ئەفســـانێ ل جیهـــانێ  دگەل ئـــێكەم دەقـــێ
خـودان هێــز و شــییان هــاتیە ناســین، چونكــو ل دەمــێ گلگامشــی گیــایێ نەمریــێ ڤەدیتــی و 

گییـــــا خـــــارییە. ئەوی ب چـــــاڤێن خـــــو دیتیـــــیە كـــــا چەوا  بەری بخـــــوت مـــــاری بـــــریە و ئەو
و سـومەرییان مـار ب   روژێ  كارتێكرنەكا ب لەز لسەر كریە و ئەو ب نەمـری هـێلایە. ژ ئەوێ

 (191، 2017پیروز و ب هێمایێ چارەسەری و نەمریە دانایە.)السواح، 

اراسـتن د شارستانییا هندیدا رێزەكا مەزن لێ دهاتە گرتن و ب پیـروزی و هێمـایێ پ
دگەل بارینـا بـارانێن بوهـاران ل هەمـی   چەنـدێ  دهـاتە دانـان. ژبەر ئەڤـێ    و خێر و بەرەكەتـێ

)ناجـــا بانشـــامی( دهـــاتە گێـــران. تێـــدا وەكـــو نەریتەكـــێ بـــو   ســـاڵان كەرنەڤـــاڵەك ب نـــاڤێ
رادبــون ب شویشــتنا رێزگرتنـێ ل مــاران و رازیکرنـا گیــانێ ئەوێــن بـن ئەردی كمــێن جحێـل 

    (GEDIK, 2019,36 ) .ماران ب شیری

د ئەفســانەیا كوردیــدا هــاتیە ڤەگێــران كــو دژمنــایەتی دنــاڤبەرا مــرۆڤ و مارانــدا ل 
،  دەرئێخسـتنا ئـادەمی )س. خ( ل بەحەشـتێ  ئەوی دەمیدا پەیدابویە ل دەمـێ مـار بـویە هوكـارێ

ن بمنە مار نەچاربو  ئەڤجا ل سەر روویێ ئەردی مرۆڤ رابون ب كوشتنا ماران، هەر ژبەر هندێ
 (80، 2021بن ئەردی بژین. واتە ژبەر ستەما مرۆڤان رەڤینە.)یوسف، 

 خانی دبێژیت:

 دیتن دو کەزی ژ مسکێ تاتار

 (.846، 2007مانەندی دو سەر ب موهرە شەهمار )جیهانی، 

ب شـاهمارێن ســەر ب مــوری   د ڤێـرەدا خــانى وەكهەڤـی دروســتكریە و كەزیـێن زینــێ
   مـــاژەیە بـــۆ ئەفســـانا كەڤنـــا كـــوردی )) كـــو هەر كـــێوەكـــهەڤ كـــرینە. ئەڤ ئـــاخڤتنە ئا

رزگار دكرن، شاهێ ماران مۆهرییەك ددا وان   قەنجییەك ژ ماران را دكر، یان ئەو ژ كوشتنێ
مـــۆهری یــێ ب جـــی دهــات. بـــۆ نمــوونە چیرۆكـــا   كــو هەرچـــی مــرازێ وان هەبـــا ب رێكــا وێ

ر بن را، دبێـژن: تـو دبێـژی ئەحمەدێ نێمیرڤان. هەروەسان ل كوردی دا ژ كەسێن كو بەختەوا
( واتە د ئەفسـانا كوردیـدا مـاری سـێ 846، 2007قای مـۆری یـا مـاران ل بـال هەیە!((. )جیهـانی، 

 سپی.   پاراستن و ئینانا بەختەكێ  هێما هەنە: دژمن، هەڤال و ئەگەرێ

 سێیێ: ئەفسانا شاهماران و جوداهییا ڤەكێرانێن ئەوێ:  تەوەرێ

ــــانژی شــــامیران، شــــاهماران  ــــێن  ی ئەفســــانەكا كەڤنــــا كــــوردییە.  د ئەدەبــــێ مللەت
هەنە و وەكــی خوداوەنــدەكا   دەوروبەری وانــدا ژی هەیە. ڤەگێــرانێن جیــاواز بــو ســەرهاتیا وێ

 پری زانیاری و نهێنی و شیانێن دانا نەمریێ بو كەسان دهێتە ناسین.

دو پـێگڤە ب ژ دوو پارچان )شاه( واتە پاشاه و )ماران( كومكرنا مارە. هەر  وێ  ناڤێ
كــوردیە   رەســەنێ  واتایــا شــاهێ، یــان شــاها مــاران ددەن. ســەبارەت شــامیران كــو ئەوژی نــاڤەكێ

لێگدایە ژ )شا( كو كورتكرنا ناڤێ شاهە  و )میران( كو كومكرنا پەیڤا میـرە   ناڤەكێ
 و هەر ب واتایا شاهێ میران، یان میرێ میران دهێت. 

 هەنە. بۆ نمونە ئێك ژ ڤەكێرانان دبێژیت: د ئەدەبێ كوردیدا ڤەكێرانێن جیاواز بۆ

)دناڤ گەلیدا، دبێژن كو شـاهماران خـورتەكی چەلەنـگ و ئـازا بـوو. وی سـەری ل هەڤـبەری  
  پادشاهێ دەورانێ راكربوو. پادشاهێ خوینمێژ، گەل ژبەر ستەما خۆ پەریشـان كربـوو. لـێ ڤـێ

 ری هلدابوو.نەكربوو و سە  بێدادیێ. حەز ژ سەرچەماندنێ  خورتی ل بەر ڤێ

نە درووســـت بـــوونە، ژلەورا دۆزا ویـــژی بســـەر نەكەتیـــیە.   هەڤـــالێن وی، ل بەرخـــۆدانێ
، وی لــبەر پادشــاهی، خــۆ ب شــووندا كشــاندییە و كەتیــیە بــن ئەردی. ب ســالان،  ژبەرڤێمەنــدێ

وی بــوویە مــار. ڤێجــا مــاران خــۆ پێــڕە كــرنە   وەكە مــاران، د كــون و شــكەفتاندا مــایە، نیڤــێ
و بــوویە پادشــاهێ وان.. پاشــی مــرییە و كمــا وی بــوویە دێمــار، بــوویە شــاهبانوویا هەڤــال و ئە

دیاردبیــت كــو ئەو مێـر بــویە و دو جــاران   ڤەكێرانـێ  ل دویــڤ ئەڤــێ (.80، 2021ماران..()یوسـف، 
توشی نەخوشیێ بویە. جارەكێ ژ پاشای و جارا دی ژلایێ هەڤالێن خـوڤە. چ ئامـاژە تێـدا نیـنن 

هـــزرێ دكەن كـــو   تبیتە كوشـــتن. واتە هەتـــا نـــوكەژی هنـــدەك ئەوێكـــو مربیـــت، یـــان هـــا
پاراسـتنا مروڤـی ژ   دبیـتە ئەگەرێ  وێ  وێ، یان هەلگرتنا ستڤانكا ب وێنـێ  هەلاویستنا وێنێ

 سپی بو ئەوان.            مەترسیا پێڤەدانا ماران و هوكارەكە بو ئینانا بەختەكێ

زریـال   شارەزایە ب ناڤێ  ێ مرۆڤەكێد ڤەگێرانەكا دیدا هاتییە كو جامیساب كور
و ئەوی پەرتـوكەك لسـەر هەبونـا بـاژێرەكی ل بـن ئەردی دكـر كـو یـێ تـایبەتبو ب مــارانڤە و 

. پشـتی مرنــا  هەر ژ دەسـتپێكا چیروكێـدا جامیســاب یـێ ئاگەهــدارە لسـەر هەبونـا شــاهمارانێ
بــبەت. ئەڤجــا ل بــابێ خــو ئەو كــارێ دارڤــانیێ دكەت دا كــو ژیانــا خــو و دایكــا خــو ب رێــڤە 

ب   د گەریا. هەتا رۆژەكێ  شاهمارانێ  دەمێ ئەو ل چولی كار دكری گەلەك جاران ل وەلاتێ
  مــاران و شــاها وان دلخــوش دبیــت. د ئەڤــێ  رێكــا دیتنــا بیــرا هنگڤینــی ئەو ب دیتنــا وەلاتــێ

 خـو یـێ گەلەك بـاوەری ددایـێ.  دبیـت ژلایـێ هەڤـالەكێ  ڤەكێرانێدا جامیساب توشی خیانەتێ
 (. 84، 2021)یوسف، 

وەزیرێ شاهمارانێ و ئەو مارێن دی یـێن ل ئەوی بـاژێرێ مـاران د ژییـان نـیڤەك مـار و 
نیڤەك مرۆڤن. لەشێ ماری و سەرێ مرۆڤان. لێ یـا شـاها ئەوان ژ ئەوان جـودا دكەت روخسـارێ 

 ژی واتە شـــــاهمارانێ ئــــاگەه ژ جامیســـــابی و  ئافرەتـــــانە. هەر دیســــان ئەوێ  یــــێ جــــوانێ  ئەوێ
 پەرتوكا بابێ ئەوی هەیە و د خەونا خودا ئەو دیتتیە، هەر وەكی تێدا هاتی:

 ))جامیساب ب سەیر و حەیرەتەكا مەزن وەلۆ پرسی:

 من چەوان دزانن؟  شاهبانوونا رێزدار، گەلۆ هوون ناڤێ

دەمـــا مـــن نووچەیـــا پڕتووكـــا بـــاڤێ تە بهیســـت، ئەز گەلەك پـــێ دلخـــۆش بـــووم، هێڤییـــا مـــن 
رۆژێــیە   ویــێ ئەردی خــورتتر بوو...پاشــیژی مــن تــو د خەونــا خــودا دیتیــیە، ژ وێدەركەتنــا ســەر رو

 (91، 2021كو ئەز هەر دەم هزرا تە دكەم.(( )یوسف، 

هەر ل دویــڤ هەمــان ڤەكێــران پشــتی جامیســاب و شــاهماران ژیانــا هەڤژینیــێ پێــك 
یــتەڤە و خــو دكەت و ڤەدگەر  دئیــنن چــاردە ســال دچــن و جامیســاب خەریبییــا دایــك و وەڵاتــێ

وەلاتــی نەســاخ   ئاشــكرا نەكەت، بەلــێ پادشــاهێ  ددەتە هەڤژینــا خــو ئەو نهێنییــا ئەوێ  ســوزێ
ئەوی خوینــا شــاهمارانێیە. ئەو جامیســابی ئەشــكەنجە ددەن و حەفــت   دەردێ  دبیــت و دەرمــانێ

ل دوماهییـا چیروكێـدا نیشـا ئەوان ددەت و   ساڵان زیندان دكەن.. پاشـان ئەو جهـێ شـاهمارانێ
مرنــا شــاهمارانێ چیــروك ب دومــاهی دهێــت، بەلــێ ئەو كمەكــا چاردەســالی ل پشــت خــو ب 

 -102، 2021مارانــدا.) یوســف،   دهێلیــت و ئەو جهــێ دایكــا خــو دگریــت د سەركێشــییا وەڵاتــێ
103) 

د ڤەگێرانەكا دیدا )جیهـان( كـورێ مەزنە و چـاردە سـالییە. ئەو دایـك و خویشـك و 
( پاشـان هەمـان Ulumaskan, 2014,4 رێ شڤانیێ دكەت.)برایەكێ خو پێكڤە دژین و ئەو كا

ســـەرهاتییا بیـــرا هنگڤینـــی و هەڤالێـــت جیهـــانی و خیانەتـــا ئەوان ل جیهـــانی دهێـــتە گـــوتن. 
پاشان ئەو چەند روژان دمینیت هەتا كومەكا مـاران دبینیـت. هەر وەكـی تێـدا هـاتی: )جیهـان 

ە. جهەكی كو هەر دەر ب زیـڤ مینا بەهەشتێی  چاڤێن خوە ڤەكرن، دیت كو ئەو ل جهەكێ
و زێر نەقشاندی. هەمو خوارن و سەبزە و مێوە هەیە.. جیهان هەم شـاش مـا و هەم ترسـییا. ژبەر 
كو هەر دەر مار بون. دو مارێن مەزن ئەو راكر و بـرە سـالونەكا پـر مەزن. سـالون جـهەك وەك 

نیـڤ مـار و نیـڤ كوشكا پادشاهان بو. د نـاڤ سـالوندە ل سـەر پالكورسـییەك زێـرین، یەكـا 
 -Ulumaskan, 2014,24بـو..( )  وێ  ژی ژن هەبو. كەچەك پر بەدەو بو و تاجەك زێرین ل سـەرێ

25) 

سروشــت و نەریتــێن تێــدا هــاتین هەمــی كــوردەوارینە وەڵاتەك هەمــی دەشــت و زوزان و 
 هاتن و چونا خەلكی دناڤبەرا ئەواندا، وەكی تێدا هاتی:

دەشـتێ هەر سـال تـێن زوزانــان. ل ور   وێ  ەیە. گەلـێبلنـد ه  زوزانـێن وێ  ) وەڵاتەكـێ 
تێن سەر كانیێ ور ئاڤێ ڤەدخون. ل دورە تایسان تـژی شـیر دكـن ل   خەلك ژی سالێ روژەكێ

دەرێ دچن و پێگڤە هەمـو مـار دچـن و شـیر   ور داتنێن و دچن مالێن خوە. پاشی خەلك ل وێ
 (.Ulumaskan, 2014,38ڤەدخون و ڤەدگەرن. ئەڤ روژ وەكو جەژنا مەیە..( .) 

ــا مــاران بــۆ شــیری دگەل   دنــاڤبەرا ئەڤــێ  ئەم دشــیێن وەكهەڤییەكــێ  لڤێــرێ ڤەخارن
شویشــتنا مــاران ب شــیری د ئەفســانا ناگــا كــو بەری نــوكە مە بەحســكری ببینــین. ل دویــڤ 
تیورا )جێرمونسكی( چێدبیت دو بەرهەمێن ئەدەبـی وەكـی ئێـك بـن بـلا هەردوكـان ئـاگەه ژ 

  ڤەژی ل دویـــڤ تیـــورا وەكهەڤییـــا جـــوری، چونكـــو هەردو د ئێـــك كـــاودانێئێـــك نەبیـــت،  ئە
 (.115، 2001جڤاكیدا ژیاینە. )عبود، 

درێـژ دچیـت   سەرهاتی بەردەوام دبیت و جیهان و شاهماران دبنە هەڤـژین و مـاوەیەكێ
شــاهماران د   جیهــان بیرییــا مــاڵا خــو دكەت و داخــاز دكەت بزڤــریتە ســەر روویــێ ئەردی، بەلــێ

  ئەز دزانــم چونــا تە واتە مرنــا مــن یــا نیزیــك بــوی، چونكــو مروڤــان سروشــتێ  و دبێژتــێ ترســت
  ئەوێ  ئەو جهــێ  ددەتــێ  ژیانــا مــن ب دوماهیــك ئیــنن. جیهــان ســوزێ  یــێ هەی ئەو دێ  خیــانەتێ

 نەدەت و دبێژیت:   نیشا كەسێ

 ,Ulumaskan تە ژ تو كەسی قەت نەبێژم( )  )تو باوەر بكە، قیامەت رابە ئەز جهێ

2014,37.) 

جیهـان دزڤــریتەف مـال و دبینیــت خویشـك و بــرایێن وی ێـت مەزن بــوین و دایكــا وی 
دەنــگ و بێهنــا وی هــاتیێ   ل دەمــێ  بــۆ وی پشــتی بەرزەبــوی یــا كورەبــوی، بەلــێ  ژبەر گریــانێ

. ئەڤ دیــاردە د چیروكـــا یوســف پێغەمبەریـــدا )س.خ(  ناســی و رونـــاهی زڤــری چـــاڤێن وێ  ئەوێ
یەعقوبێ بـابێ یوسـفی ژبەر بەرزەبونـا ئەوی و گەلەك گریـێ كـورە دبیـت. ل   دەمێ رویدایە، ل

روناهی دزڤریتەڤە بـۆ چـاڤێن ئەوی،   بێهن و دەنگێ یوسفی دهێتێ  ل دەمێ  دوماهییا چیروكێ
وەكی تێدا هاتی: )) وابيضت عيناه من الحزن فهو كظيم.. اذهبوا بقميصى هذا فألقوه علـى 

 (246، 93)يوسف، وجه أبي يأت بصيرآ ((

یە،  شـاهمارانێ  وەڵاتی نەساخ دبیت و دەرمان گوشـتێ  سەرهاتی بەردەوام دبیت و قرالێ
  ئەوێ  كو ئەو جهێ  دايە شاهمارانێ  لەوما ئەو جیهانی دەستەسەر دكەن. هەرچەندە ئەوى سوز

 ئەوی ب كوشــتنا دایــك و خویشــك و   لــدویڤ ســەرهاتیێ ل دەمــێ  نەدەت، بەلــێ  نیشــا كەســێ
نیشـا   ئەوێ  هەڤـبەردكەن ئەو نەچاردبیـت جهـێ  شاهمارانێ  برایێ وی، یان نیشادانا وان ب جهێ

 ئەوان بدەت. 

دبیـت ژلایـێ جیهـانیڤە، وەكـی د ڤەگێرانێــدا   شـاهماران توشـی خیــانەتێ  ل دوماهییـا ئەفسـانێ
 هاتی:

و مـن بكـی   )شاهماران ژ جیهانی گو: "من زانیبـو تە ب منـرا بێبەختـی و خیـانەتێ 
بدەی دەسـت". جیهـان گریـا و لێبـورین خواسـت و زەهتـا لسـەر خـوە و مالباتـا خـو گـوت. مـاران 
خــوە ژ بونــا شــەر ئامــادەكر كــو ب مرۆڤــان ڤەدن. لــێ بەلــێ شــاهماران ژ مــارانرە گــوت:" شــەر 

روژا نەهشەمبێ دیسا ڤەگەرم بێم، هەتا ئەز   مەكن، ئەز نوها هاتمە گرتن، بلا من ببن. ئەزێ
 (.Ulumaskan, 2014,51 بەلاڤ ببن()  دڤێ هون هەمو ل هەر دەرێن جیهانێڤەگەرم 

ئــێكە ژ   خیــانەت و بێبەختكرنــێ  دیاردبیــت، كــو سروشــتێ  ڤەگێرانــێ  لـدویڤ ئەڤــێ
بو ماران سوزەكا ئەندیشەیییە، كـو روژا نەهشـەمبێ   سیمایێن مرۆڤان. دیسان سوزا شاهمارانێ

ڤــنە و ئەو روژ ژی د حەفتیێــدا نیــنە.  دەوارییــا کەگــوتنەژی گوتنەکــا کور ڨزڤریــت،  ئە  دێ
بـو،   شـاهمارانێ  مـار هەمـی ل ئێـك جهـدا د ژیـان ئەوژی وەڵاتـێ  ئەفسـانێ  دیسـان ل دویـڤ ئەڤـێ

 . ئەو ێت بەڵاڤبوین ل هەمی جهێن جیهانێ  و ژبەر داخوازییا ئەوێ  پشتی چونا ئەوێ  بەلێ

ددەنە   نە ســێ پــارچە. پـــارچەكێد كـــوژن و دكە  ل دوماهییــا ســەرهاتیێ شــاهمارانێ
قرالـی و ئەو پـێ دمریــت. پارچـا دی حەكــیم دخـوت و دبیــتە شـارەزایێ زەمــانی و زمـانێن هەمــی 

ژبەر پەشــێمانیێ  د كرنــا   ددەنە جیهــانی ئەو نەمــر دبیــت، بەلــێ  زینــدییان دزانیــت. پــارچەكێ
 خیانەتێدا ئەو توشی خەموكی و نەرحەتیێ دبیت د هەمی ژیانا خودا.

گێرانەكا دیدا هاتییە كو د بنەرەتدا شاهماران كمەكـا جـوان و دلسـاخ بـو و د ڤە
ل دەمـێ هـاتیە ئێشــاندن ژلایـێ گونــدیێن وێـڤە ئەوێ بریـاردا ب ڕەڤیــت ژ ئەوان و بریـاردا ژیانــا 
خــو ل بـــن ئەردی ببورینیـــت دویـــر ژ زولمـــا مرۆڤــان. ل وێـــرێ چـــاڤ ب كومەكـــا مەزنـــا مـــاران 

وان دبینیــت و دزانیــت ئەو چ جــاران نەخوشــیێ نــا گەهینــنە دكەڤیــت و دلســاخی و باشــییا ئە
مـاران. پاشـان هەمـان سـەرهاتیێن   كەسێ، لەوما ئەو دهێتە گهورین بۆ سەرێ مرۆڤان و لەشـێ

 دی ل دویڤدا دهێن. 

ڤان هەمی ڤەگێرانێن جیاوازدا ناسناما كوردی دیـار دبیـت. نـاڤ، كەسـایەتی و  د ئە
  دارڤــانیێ و سروشــتێ  هــاتینە بەحسـكرن دیاردبیــت. كـارێداب و نەریـت و كەل و پەلــێن تێـدا 

ئەفســانە د هەردو  ڨددەن. ئە  كوردســتانێ  ب سروشــتێ  دنــاڤ ئەفســانێدا هــاتین هەمــی ئامــاژێ
ئەدەبێن فارسی و تورکیدا ژی هەیە. د ئەدەبێ عەرەبیدا ب وەرگێران هاتیە  و ئەو دیـار دکەن 

 کو ئەفسانەکا کوردییە.

ب ئەفســانەكا كــوردی، یــان تــوركی ب نــاڤ دبەن. بەلــێ ژلایــێ د ژێــدەرێن فارســیدا 
دزڤـــرینن. هەمـــان ســـەرهاتی هـــاتیە دیـــاركرن، دگەل هنـــدەك   مێـــژووییڤە بـــۆ بـــاژێرێ مـــاردینێ

 (1، 1403قەهرەمانێ وێ )جانساب(، یان )تەهماسب(ە. )  عالمي ،   گورانكاریێن كێم. ناڤێ

گورانكارییـان. سـەرهاتی جهـێ د ئەدەبێ توركیدا هەمان سەرهاتییە دگەل هنـدەك 
رویدانان دیاردكەت كو باژێرێ )تەرسوس(ێیە. ئەڤ باژێرە دكەڤیتە  باشورێ توركیـا  و سـەر 
ب باژێرێ مێرسینە لسەر دەریا یا سپی كـو بـاژێرەكێ كوردسـتانێیە . جیـاوازی د ڤەكێـرانێن 

ت ئەوە پشـتی مرنـا یا هەمییان ژ سەرهاتیێن دی جودا دكە  وێ د ئەڤی ئەدەبیداژی هەنە، بەلێ
 *دچیتە دناڤ كما ئەوێدا و ئەو هەتا نوكە یا سەخە.  ئەوێ  شاهمارانێ گیانێ

بیـرا   دیسان د ڤەگێرانەكا دیدا هاتیە )) ل دەمێ جامساب بـێ هیڤـی دمینیـتە دبنـێ
هنگڤینیــدا ب بــێ دەنگــی ل هیڤییــا مرنــا خــو. ژ نیشــكەكێڤە دویپشــكەك ژ بنــێ بیــرێ 

كەت خـــو ژ ئەوی دویپشـــكی بـــدەتە پـــاش، چونكـــو ئەو گەلەك ژ د  دەردكەڤیـــت. ئەو بزاڤـــێ
ژ ئەوی جهێ دویپشك لێ دەركەڤتی دبینیـت. ئەڤجـا ئەو   ئەوان د ترسیت. لێ ئەو روناهییەكێ

كوركێـدا دكەت و   چەقویەكا بمویك د بەریكـا خـودا دەردئێخیـت و بزاڤـا كـوڵانێ د ئەوێ
ەوێ گاڤێ ئەو دبینیت یـێ ل جیهاناكـا جهێ چونا خو بۆ ناڤدا چێدكەت و لێ دەربازدبیت. ئ

دی. جیهانەكا جیاواز ژ ئەوا ئەو لێ هاتی. هەمی كەسكاتی و رویبـارێن ئاڤـا زەڵاڵ. دەریـایێن 
جوان كوشكەكا زێری دبینیـت.   شین. گولێن رەنگاو رەنگ و نەدیتی. دناڤ ئەوی سروشتێ

ل دورمانـدورێت كوشـكێ بـكەت. دبینیـت كومەكـا مـاران   دكەت خو نیزیكـی ئەوێ  بزاڤێ
ئەوێــنە. گەلەك ترســیا، بەلــێ ژ نیشــكەكێڤە ئەوی گــوه ل دەنگەكــی بــو دگــوتە ئەوی نە 
ترسە..ئەوی زیندەوەرەك دیت نیڤ مرۆڤ و نـیڤەك مـار. ئەوی زینـدەوەری چـل پـێ هەبـون هەمـی 

 (CINAR,2018, 14مار بون. ژ ترساندا ئەو ژ هوش چو((.)

واز ژ یێن بەری نوكە وەسفەكا زێـدە هەیە. ڤەگێرانێدا و جیا  وەكی یا دیار د ئەڤێ
ـــدا زەڵامە نە ژنە. جامیســـاب  ـــو و شـــاهماران تێ ســـەرهاتیا دویپشـــكی د یـــێن بەری نـــوكەدا نەب

ــبن ئەردی وەکــی ڤەگێــرانێن دی. دیســان ئەوا زێــدە د ئەڤــێ ســەرهاتیێدا   گەلەک نــامینیتە ل
 چیروكا كەڤنا شاهمارانییە كو تێدا دبێژیت:

بوم و دگەل ئەهریمەنی ئەز هـاتیمە دەرێخسـتن و ژبەر كـو ئەرد   ))ئەز ل بەحەشتێ 
نەیێ گونجای بو  بو ئەوی. خودێ ئەو هنـارتە بـن ئەردی و نەمـری پـێ بەخشـی دا سـزایێ خـو 

 (CINAR, 2018, 15وەسان وەرگریت((.)

ئەڤ چیروكـــــا مـــــاری و ئەهریمەنـــــی ژی یـــــا گرێـــــدای  چیروكـــــا د د پەرتوكێـــــت 
  نــا پیــروزدا هــاتی، و مــرۆڤ هەســت پێــدكەت نە یــا رەســەنە د ئەڤــێتەورات و قورئا**ئەســمانیدا

ئەفسانێدا. هەر دیسان جورە پارودوكسییەك تێدا هەیە، ئەوژی ئەوە ئەگەر هاتبا سـزادان چەوا 
هەبیـــت، وەكـــی د   دا بیـــتە شـــاه بـــۆ مـــاران و زانـــا و شـــارەزا و شـــیانێن بەخشـــین و پاراســـتنێ

اهییــا ســەرهاتیێ ژی یــا جیــاوازە ژ یــێن بەری نــوكە. ناڤەروكێــدا ئامــاژە بــۆ دهێــتە كــرن. دوم
ژێ دكەت جهـــێ ئەوی   ئەوژی بەری جامســـاب ب زڤـــریتە ســـەر ئەردی شـــاهماران ئەوی داخـــازێ

نیشا كەسێ نەدەت، بەلێ ئەگەر هات و ئەو مر  ئەو جامسابی ئاگەهـدار دكەت چ ل تەرمـێ 
دكەلینیـت و ددەتە   ئەوێبكەت. ئەڤجا ل دوماهیێ پشـتی دهێـتە كوشـتن ئەو  كوریـا   ئەوێ

  د دەتە پاشـــای و پـــێ ســـاخ دبیـــت و ئەو  ســـەرێ ئەوێ  وەزیـــری و ئەو پـــێ دمریـــت. پارچـــا نیڤـــێ
هەمـی بـۆ ئەوی دچیـت و دبیـتە   ڤەدخوت زانایی و شـارەزایەتیا شـاهمارانێ  دكەلینیت و ئاڤا وێ

ا نـزانن شـاهماران زانا و نوژدارێ وەڵاتی و نەمر دمینیت. ئەفسانە ب دومـاهی دهێـت و مـار هێشـ
 (CINAR, 2018,16یێ مری. )

ــاوەرا مە ئەڤ ســەرهاتییە نەیــا رەســەنە و یــا چێكــریە. ئەو وەســفێن تێــدا هــاتین  ب ب
دیڤە و د ئەدەبـێ توركیـدا   نەیێن هزرا ئەوی سەردەمینە یێن ئەفسانە تێدا پەیدابوی. ژلایەكێ

زانـن  شـاهماران مـرییە و دهـێن هـاتیە دروسـتكرن. تێـدا  مـار د  ئەفسـانێ  بەشێ دووێ یێ ئەڤێ
ژی ئەوە ناســـناما كـــوردا  تێـــدا نەهـــێلن.   چەنـــدێ  ئەنجامبـــدەن.  مەرەم  ژ ئەڤـــێ  تـــولڤەكرنێ

چنكــو د هنــدەك ژێــدەرێن ئەوانــدا  ب ئەفســانەكا فارســی ب نــاڤ دبەن و هنــدەكێن دی بــو 
 (GEDIK, 2019, 124- 125دزڤرینن.)   چیروكا هزار شەڤ و شەڤەكێ

 دیدا هاتیە:  د ڤەگێرانەكا

ــــوژدارەكێ ــــال ن ــــو. ژ نیشــــكەكێڤە توشــــی   ) دانی ــــگ ب ــــاڤ و دەن ــــێ ب ن ــــایی ی گی
كــورێ مە بــكە كاماســاب. پەرتوكــا منــا نەژداریــێ   زەهــایمەرێ بــو. گــوتە هەڤژینــا خــو نــاڤێ

ئەو نەشــیا خــو بــۆ روژەكــێ ژی فێــری   بــدەیێ.. كاســاب هنــارتە نــك  باشــترین ماموســتا ، بەلــێ
ئەو دگەل هەڤـالێن خـو   دەمـێ مەزن بـوی ئەو بـو دارڤـان. سـپێدەكێ ئێك پیت ببیت. ئەڤجا ل

پــری   یــێن دارڤــان چــونە دەرڤە دا دارا ببــڕن. ئەوان شــكەفتەك دنــاڤ بەرارا دیــت ..ئە جهەكــێ
 (Ozturk,? 3 )هنگڤین بو..(

ــــا بەری ئەوێ بەردەوام دبیــــت و پشــــتی هەڤــــدیتنا   پاشــــان ئەڤ ســــەرهاتییە وەكــــی ی
كـو د ڤێرەژیـدا ئەو كمەكـا جـوان و نەدیتیـیە. شـاهماران ڕادبیـت ب   كامیساب و شـاهمارانێ
مسرێ و سەردەمێ دوماهیك   بۆ ئەوی. ئەو چیروك ڤەدگەرێتە وەڵاتێ  ڤەگێرانا سەرهاتییەكێ
 (Ozturk, ?,5پێغەمبەر د تەوراتێدا . )

بینین كو هندەك تشت تێدانە   سەرهاتیێ دا دێ  ئەگەر ئەم ب هویری بمینە د ئەڤێ
د بەر ئاقلن. بۆ نمونە كەسەك توشی زەهایمەرێ دبیت و بیرا وی ل پەرتوكـا وی و كـورێ نە 

بـــۆ مە نیزیـــك   وی دهێـــت. دیســـان هنـــدەك بەڵگـــێن مێژوویـــی تێـــدا هەنە دەمـــێ رویـــدانا ئەوێ
ڤەگێــرای. ل مســرێ و ســەردەمێ دومــاهی پێغەمــبەر د   دكەن. ئەوژی ئەو چیروكــا شــاهمارانێ

  د سەلمینیت، كو ئەڤ ئەفسانە پشتی هنگی ب دەمەكێ  چەندێ  وێتەوراتێدا هاتی. ئەڤە ئە
 درێژ یا هاتیە رویدان.

 د ئەدەبیاتێن جیهانێدا:  : هەڤشێوەیێن شاهمارانێ چارێ  تەوەرێ

بوچونێن جیاواز هەنە. بۆ نمونە )كلود   و پەیدابونا ئەوێ  ئەفسانێ  دەربارەی سروشتێ
ەفســـانە هنـــدەك نـــامێن جیهـــانیێن هەڤپشـــكن ژ (( دبێژیـــت: ) ئ2009 -1908لیڤـــی شـــتراوس)

دروســـتبونا   گرنگیپێــدان و زانیارییـــان و نـــامێن تـــایبەتێن رەوشــەنبیری پێكـــدهێن.. و بنیـــاتێ
ئەگەر   چەنــدێ  (   ژبەر ئەڤـێ97، 2013ئەوان د هەمـی رەوشـەنبیریاندا وەكـی ئــێكە( )آنيسـة، 

ن كو وەكهەڤی دنـاڤبەرا گەلەك بینی  د ئەفسانا جیهانێدا بكەین. دێ   ئەم چاڤخشاندنەكێ
هونەری و دەربرینیڤە. ل دویـڤ ئەڤـی تێگەهـی د   ژ ئەواندا هەیە. چ ژلایێ هزریڤە، یان ژلایەنێ

 هەنە بو نمونە:  نێدا ئەفسانە و كەسایەتیێن هەڤپشك دگەل شاهمارانێ ئەدەبیاتێن جیها

 ئەفسانا نووا: .1
  چینیـدا هەیە. د فولكلـورێ شـاهماران و ئەفسـانێن  هەڤپشكییەك دناڤبەرا سروشـتێ

و لاشــێ مــاری. ل دویــڤ   ژنەكــێ  چــین و ژاپونێــدا ئەفســانا )نــووا( هەیە، نــووا مــارەكە و ســەرێ
ئێـــــك ئـــــێكە مـــــروڤێن دی   ئـــــێكەم مـــــروڤە ل ســـــەر روویـــــێ ئەردی و ئەوێ  ســـــەرهاتییا ئەوێ

 (1، 2023دروستدكرن و پاشان گیان ددایێ )الشریف،   دروستكرینە. ژ تەقنێ

ــــا ئەڤــــێوەكهەڤ ــــێ  دگەل شــــاهمارانێ  ئەفســــانێ  یی ــــێ شــــێوەیە، چونكــــو   ب تن ژلای
كەسایەتیێ گەلەك یا جیـاوازە و ژلایـێ دەمـیڤەژی نـووا گەلەك كەڤنتـرە ل   سەرهاتییا ئەڤێ

نووا ئەوە یا هەمی مروڤ و زینـدەوەرێن دی لسـەر ئەردی   ، چونكو ل دویڤ ئەفسانێ شاهمارانێ
 دروستكری.

 :ئەفسانا هانیا .2
انا )هانیا(،  یانژی )هی ئونی( د فولكلورێ ژاپونیدا هەیە. هێمـایێ كمـا پـاقژ ئەفس

نەخوشـی و   ددەت. ئەفسانە دیاردكەت، كو هانیـا كمەكـا پـاقژ و بـێ  گـونەه بـو، ژبەر ئەوێ
خیانەتا ژلایێ خوشتڤیێ وێڤە گەهشتیێ، هاتە گهـورین بـۆ نیـڤ مـروڤ و نیـڤ درنـدە. لەشـێ 

ل هەر   ب شـاخ دگەل شـیانێن مەزن بـۆ جـادویێ و تـولڤەكرنێ  مرۆڤـی و سـەروچاڤێن مـارەكێ
و كەســایەتییا   ئەفســانێ  (. وەكهەڤییــا ئەڤــێT.Reider, 2010, 101ئەو ئێشــاندی.)   كەســەكێ

ـــایێ دگەل شـــاهمارانێ ـــانەتێ  د شـــێوێ  هانی ـــدا و توشـــبونا هەردوكـــان ب خی ـــا ژلایـــێ  وان . هانی
ـــدویڤ هنـــدەك ســـەرهاتییان و خەلـــك و   خوشـــتڤیێ وێـــڤە و شـــاهماران ژلایـــێ خوشـــتڤیێ وێ ل

 . بو جارا دووێ  و خوشتڤیێ وێ  جارەكێ  نیزیكێن وێ

 ئەفسانا ناجا: -1

ناجــا، یــان )ناگــا( هەڤپشــكەكا دییــا  شــاهمارانێیە.  ئەفســانەكا هندوســی بــوزییە. 
ناگـــا كومەكـــا زینـــدەوەرێن ئەفســـانەیینە روخســـارێ ئەوان وەكـــی یـــێ شـــاهمارانێیە ســـەرێ 

مــاری هەیە. هنــدەك ژ ئەوان پتــر ژ ســەرەكی هەنە. بــۆ نمــونە پاشــایێ ئەوان مرۆڤــان و لەشــێ 
بوزیــدا ئەوبــون   حەفــت ســەر هەبــون. ئەڤــان زینــدەوەران شــیانێن مەزن هەنە. بــۆ نمــونە د ئــاینێ

بــارانێن بـوش دهــاتین. ب گشــتی هێمــایێ   ئەوان )بــوزا(ی دكـری ل دەمــێ  پاراسـتنا خوداوەنــدێ
رازیكرنـا ئەڤـان ناگـان بـاران و ئاڤەكـا   ئەفسـانێ  . ل دویـڤ ئەڤـێپاراستن، هێز و دانایێ ددەن

 (Handa, 2004, 80بەرفرەه پەیدا دبیت، چونكو ئەو پارێزەرێن ئاڤا رویبار، دەریا و كانییانە. )

 ئەفسانێن گریکی:    .3

ـــیڤەک مـــار و نیـــڤ مـــروڤ هەنە  د ئەفســـانا گریکیـــدا کومەکـــا کەســـایەتیێن ن
خریـــوس و کــادموس. ئەوێـــن ژ ئەنجــامێ تێکەلبونـــا وەکــی کیکـــروبەس ئیرخســونیوس ک

خوینا مروڤ و خوداوەندان دروست بوین وەکـی ئەفسـانە دیـاردکەت. دروسـتبونا ئەوان ب ئەڤـی 
رەنگـی دبیـت ژبەر هنـدێ بیـت دا بهێــنە جـوداکرن ژ خوداوەنـد و مروڤـان و دا زیرەکـی وهێــزا 

 (656، 2009ئەوان دیاربیت. )محمد ، 

ە وەكهەڤــی دنــاڤبەرا ئەڤــان هەمــی كەســایەتییاندا هەبیـــت،  دبیــت ژلایــێ روخســاریڤ
دروســت بـــوینە و هنــدەك ژبەر هێــز و قەهرەمانییــا خـــو   هنــدەك ژ ئەوان ژ ئەنجــامێ یــاخیبونێ
گوهارتنا   خوداوەندانە، وەكی ئەفسانێن گریكی. بەلێ  وەكی خوداوەندان هاتینە و ژ نەسلێ

ــــدەوەرەكێ ــــو زین ــــدای گەلەك ســــەیر. هــــزر و دیاردە  مروڤــــان ب ــــز و گرێ ــــا ب هێ كــــا دەروونیی
چیروكـانە، ب تــایبەت یــێن ئەڤینیـێ ئەوێــن ب شــێوەیەكێ خەمگـین ب دوماهیــك دهــێن، چ ژ 
ئەگەرێ خیانەتـــا ئێـــك ژ هەردو لایەنـــان، یـــانژی یـــا دەوروبەر. ئەڤ چەنـــدەژی دبیـــتە ئەگەرێ 

ــــاخیبونێ ــــدابونا ی ــــی  پەی ە. د ئەفســــانا لەشــــی دروســــتبوی -و د ئەفســــانێدا یاخیبونەكــــا دەروون
شاهمارانێدا مرۆڤ بویە نیڤ مارەك و د ئەفسانا هونیا دا بـویە درنـدەك و.. د هەمییانـدا مـرۆڤ 

 د ئەڤی روخساریدا دكەت.  هەست ب هەبونا پارادوكسییەكێ

ئەفســـانێ و پتریـــا ئەفســـانێن دی یـــێن ســـەر ب   خـــو ب دەیـــنە ئەڤـــێ  ئەگەر ئەم بەرێ
هەڤپشــكە   را گەهشــتنا مرۆڤــی ب نەمریــێ بــابەتەكێبینــین هــز  رەوشــەنبیرییێن جیــاواز  دێ

كو گلگامشا سومەرییە و شاهماران   دناڤبەرا واندا. بۆ نمونە كەڤنترین ئەفسانە ل جیهانێ
نەمـری هــاتیە بەخشــین ب كەسـەكی. دیســان كمــا   ئەوێ  ژی ل دومـاهیێ ب خارنــا بەشــەكێ

ئەو هــزرن ئەوێــن مرۆڤــێ  دایكــا خــو هەلگــرتییە. ئەڤە هەمــی  ب نەمــری گیــانێ  شــاهمارانێ
ل   ئەوی وەختی هەمـی هـزرا خـو بـۆ تەرخـانكری و بزاڤـا بەرسـڤدانا پرسـا ژیـان و  ترسـا مرنـێ

هەی وەكــی   نــك هەبــویە، ژبلــی ئەوان شارســتانیەتێن بــاوەری ب ژیانەكــا ئەبەدی پشــتی مرنــێ
 مسریێن كەڤن.

 

 ئەنجام

ری زانیاری و نهێنی و شاهماران ئەفسانەكا رەسەنا كوردییە وەكی خوداوەندەكا پ  .1
 شیانێن دانا نەمریێ بو كەسان دهێتە ناسین.

  ڤەگێرانێن جیاواز د ئەدەبێ كوردیدا بو هەنە، ئەڤ چەندەژی دزڤریت بو سروشتێ  .2
  هەمی ئەفسانان، كو شیانێن دروستبونا گهورینان تێدا هەنە، چونكو ب شێوازێ

 زارەكی هاتینە ڤەگوهاستن.

و ئەفسانێن چینی و هندی و   ئەوێ  ی دناڤبەرا سروشتێد ئەدەبێ جیهانیدا نیزیك  .3
 بوزی و گریكیدا هەیە.

و پتریا ئەفسانێن سەر ب رەوشەنبیرییێن جیاواز هزرا گەهشتنا   دناڤبەرا شاهمارانێ  .4
 هەڤپشكە دناڤبەرا واندا.  مرۆڤی ب نەمریێ بابەتەكێ

. ب رێكا پاڵدانا توركیدا بزاڤا راكرنا ناسناما كوردی بۆ هاتیە كرن  د ئەدەبێ  .5
 بو ئەدەبێ فارسی، یان دروستكرنا سەرهاتییەكا جیاواز ژ سەرهاتییا رەسەن.  ئەوێ

 ()دراسة مقارنة. و الشعوب الأخرى كوردأسطورة شاهماران بين سرد ال
 

 

 

 ملخصال
شاهماران هي أسطورة كوردية أصيلة.  توجد في  آداب الشعوب المحيطة بهم ايضـآ. 
تسرد هذه القصة بطرق مختلفة وتعرف بأنها آلهـة حاملـة معلومـات و أسـرار كثيـرة مـع قـدرة 
اعطـا  الخلـود لأشـخاص و حمــايتهم. أسـتطاعت هـذه الأسـطورة خلــق عـدة افكـار و معتقــدات 

في عدة منـاطق علـق صـورتها او لـبس عقـد يحمـل تمثالهـا  يـؤدي  الـى حتى بعد موتها. مثلآ 
 سلامة ذلك الشخص و عامل جذب الحظ له. 

ثقــافي مارســه الانســان منــذ القــدم. مــن الملاحــظ وجــود  -الأســطورة نشــاط فكــري
تشابه بين العديد من الأساطير و ذلك يرجع الى ان مصدر ظهـورهم واحـد. كمـا انهـا تخلـط 

دبية و بعض المظاهر الفكرية والفنية و احيانا من الصعب الفـرق بيـنهم مثـل مع عدة انواع أ
 الملحمة، الخرافة، الفانتازيا و غيرها..  

هــذا البحــ  الموســوم )أســطورة شــاهماران بــين ســرد الكــورد و الشــعوب الأخــرى( هــو 
طـة بـه. محاولة موازنة و مقارنة  بين سـرد هـذه الاسـطورة فـي الأدب الكـوردي و الآداب المحي

يتألف البح  من أربعة محاور. المحور الأول يبح  في علاقة الأسطورة بالأدب المقارن. بينما 
يتناول المحور الثاني رمزية الثعبان في الأساطير. والمحور الثال  يتنـاول سـرد هـذه الأسـطورة 

لمحـور في الأدب الكـوردي و الآداب المحيطـة بـه و بيـان الفـرق و التشـابه بيـنهم. ثـم يـذكر ا
الرابع الأساطير المشابهة لشاهماران في الأدب العالمي و توصل البح  الى وجود تشابه بينهـا 

اذا امعنا النظر في هذه الأسطورة والأساطير بشكل عام سنرى بـأن و بين الأساطير الصينية. 
فكــرة وصــول الأنســان الـــى الخلــود موضــوع مشــترك بيـــنهم جميعــآ. كاســطورة كلكـــامش 

شــاهماران فــي الأدب الكــوردي  التــي يصــل أحــدهم فيهــا الــى الخلــود بعــد أكــل الســومرية و 
 .قطعة من جسمها وكذلك أبنة شاهماران خلدت روح والدتها وما زالت على قيد الحياة

 الأسطورة، شاهماران، الأدب المقارن، التشابه، السرد.  :الدالةالكلمات 

The Legend of Shahmaran Between the narrative of Kurds and Other Cultures 
(A Comparative Study) 

 
 
 

 
Abstract  

Shahmaran is an authentic Kurdish legend also found in the literature of 
surrounding cultures. This story is narrated in various ways and is known as a goddess 
who possesses vast knowledge and secrets, with the ability to grant immortality and 
protection to individuals. The legend has succeeded in inspiring various ideas and 
beliefs even after her death. For instance, in some regions, her image is hung, or a 
necklace bearing her statue is worn, believed to bring safety and good luck to the 
person. 

Mythology is an intellectual and cultural activity practiced by humanity since 
ancient times. It is noticeable that many myths share similarities, which can be 
attributed to their common origin. Additionally, myths often blend with other literary 
forms and intellectual or artistic manifestations, making it difficult at times to 
distinguish between them—such as epics, fables, fantasy, and others.  

This study, titled "The Legend of Shahmaran Between the narrative of Kurds 
and Other Cultures", seeks to balance and compare the narration of this legend in 
Kurdish literature and the literature of surrounding cultures. The research comprises 
four main sections. The first section explores the relationship between mythology and 
comparative literature. The second section examines the symbolism of the serpent in 
myths. The third section addresses the narration of this legend in Kurdish literature and 
the literature of neighboring cultures, highlighting the differences and similarities 
between them. Finally, the fourth section discusses myths similar to Shahmaran in 
world literature, concluding that there are notable similarities between this legend and 
Chinese myths.   

If we look closely at this myth and legends in general, we will see the idea of 
man reaching immortality as a common theme among all of them. Such as the 
Sumerian legend of Gilgamesh and Shahmaran in Kurdish literature, in which someone 
achieves immortality after eating a piece of her body. Likewise, Shahmaran’s daughter is 
immortal in spirit, safe, and can control life. 

Keywords: Myth, Shahmaran, Comparative Literature, Similarities, Narration.   
 


